
Ajenda programa Reforma Administrasaun Públika alista

implementasaun Sistema Identifikadór Úniku modernu atu

mellora prestasaun servisu públiku, hadi’ak jestaun no

kordenasaun polítika sosial sira ho objetivu atu identifika

no autentika identidade sidadaun no populasaun iha

teritóriu laran ho métodu apropriadu no efisiente. Projetu

Identidade Úniku (ID Úniku ) estabelese bazeia ba

Rezolusaun Governu númeru 9/2020, loron 19 Marsu 2020

ho Komisaun Téknika Eventual kompostu husi Ministériu

Prezidensia Konsellu Ministrus (MPCM), Ministériu Justisa

(MJ), Ministériu Finansas (MF), Ministériu Solidariedade

Social no Inklusaun (MSSI), Ministériu Edukasaun,

Juventude no Desportu (MEJD), Ministériu Saúde (MS),

Ministériu Administrasaun Estatal (MAE), Ministériu Interior

(MI), Komisaun Funsaun Públika (CFP), no TIC TIMOR I.P.

 

INISIATIVA 
IDENTIDADE ÚNIKU

KONTAKTU AMI:
Diresaun Identidade Úniku, TIC Timor, I.P
Rua Palácio do Governo Dili, Timor Leste
+670 78569353/77722708
info@uid.gov.tl
www.uid.gov.tl 

SAIDA MAK
IDENTIDADE ÚNIKU?

ID Úniku ne’e identidade dijital ida, ne’ebé uza númeru
ho díjitu (ka angka) 10, koñesidu nudar númeru ID
Úniku, ne’ebé uza atu identifika ema individu/sidadaun
ida ho informasaun biográfiku (naran, data moris, nst)
no informasaun biométriku (finger-print, iris/matan).
Dadus sira ne’e rai iha bazedadus eletróniku, ne’ebé
foti husi ema individu ida hodi estabelese identidade
dijital ne’e, hodi uza atu garante integridade no úniku
husi informasaun privadu/pesoal ema ida nian hodi
link/liga ba sistema dadus ezistente sira seluk.

TAMBA SÁ PRESIJA 
IDENTIDADE ÚNIKU?

Ita mak se?
Ita mak ema ne'e duni ka lae?

Atu Responde ba:

Hadi’ak prestasaun servisu liuhosi dalan
halakon nesesidade atu prova, no prova bebeik
ema nia identidade. 
Halo sistema baze-dadus sinkroniza ba malu
Halo sistema verifikasaun ne’ebe efetivu liu.
Rejistu fasil no inkluzivu
Halo tempu no kustu menus 
Halo lais liu atu hamoos baze-dadus seluk atu
hasai ID duplikadu, no falsu sira.
Hadi’ak atendimentu kliente 
Hadi’ak seguransa informasaun individu
Hadi’ak privasidade individu
Hadi’ak efisiensia no hamenus kustu ba
Governu no empreza sira
Hamenus naok, bosok no hasai dadus
duplikadu ema nian husi sistema.

ID Úniku sei kria identidade dijital hodi 
resolve kestaun sira hodi:

"ID Úniku sei la troka ID funsionál 
sira seluk, hanesan Kartaun BI, Kartaun 

Eleitorál, Karta Kondusaun, nsst." 

